“Кыргыз Республикасынын Баткен, Ош жана Чүй облустарынын айрым калктуу конуштарын айыл категориясына киргизүү жөнүндө" Кыргыз Республикасынын Мыйзамынын долбооруна                                                      МААЛЫМКАТ-НЕГИЗДЕМЕ 

	“Кыргыз Республикасынын Баткен, Ош жана Чүй облустарынын айрым калктуу конуштарын айыл категориясына киргизүү жөнүндө" Кыргыз Республикасынын Мыйзамынын долбоору менен Кыргыз Республикасынын Баткен облусунун Баткен районунун Кара-Бак айыл аймагынын Жолдошбай Момунов, Кадамжай районунун Кадамжай шаарынын Жаңы-Жер, Жийделик, Исхак-Полотхан айыл аймагынын Келечек, Ош облусунун Ош шаарынын Жапалак айылдык аймактык башкармалыгынын Качыбек, Мээркан, Татар, Кара-Суу районунун Кашкар-Кыштак айыл аймагынын Кайрагач, Мады айыл аймагынын Достук, Кызыл-Тал, Ноокат районун Т. Зулпуев айыл аймагынын Калдай, Чүй облусунун Сокулук районунун Кызыл-Туу айыл аймагынын Исмаил калктуу конуштарын айыл категориясына киргизүү сунушталган. 
	Аталган калктуу конуштардын жашоочуларынын жалпы жыйындарында ал конуштарга айыл категориясына киргизүү тууралуу чечимдер кабыл алынган. Кабыл алынган чечимдер тиешелүү жергиликтүү кеңештер, райондордун жергиликтүү мамлекеттик администрациялары, Кыргыз Республикасынын Президентинин Баткен, Ош жана Чүй облустарындагы ыйгарым укуктуу өкүлдөрү тарабынан чечимдер менен колдоого алынган. 
Жогоруда аталган калктуу конуштарды айыл категориясына киргизүү маселеси Кыргыз Республикасынын Министрлер Кабинетинин алдындагы Администрациялык-аймактык түзүлүш жана географиялык аталыштар боюнча ведомстволор аралык комиссиянын отурумунда каралат.
[bookmark: _Hlk95482902]	Жогоруда аталган калктуу конуштарды айыл категориясына киргизүү боюнча “Кыргыз Республикасынын администрациялык-аймактык түзүлүшү тууралуу” Кыргыз Республикасынын Мыйзамынын 13-беренесине жана Кыргыз Республикасынын Өкмөтүнүн 2008-жылдын 19-августундагы № 467 токтому менен бекитилген Кыргыз Республикасынын администрациялык-аймактык түзүлүшүнүн маселелерин кароонун тартиби жөнүндө жана Кыргыз Республикасынын Өкмөтүнүн алдындагы администрациялык-аймактык түзүлүштөрдүн маселелерин жана географиялык аталыштарын кароо боюнча ведомстволор аралык комиссиянын ишмердиги жөнүндө Жобого ылайык, талап кылынган бардык зарыл документтер даярдалган.
[bookmark: _Hlk95482789]“Кыргыз Республикасынын администрациялык-аймактык түзүлүшү тууралуу” Кыргыз Республикасынын Мыйзамынын 1-беренесинин он биринчи абзацынын жана 6-беренесинин жетинчи абзацынын ылайык, ыңгайлуулуктардын белгилүү деңгээлине жетишкен, калкынын саны 50 адамдан кем болбогон, айыл чарба өндүрүшүндө алектенишкен жана алардын үй-бүлө мүчөлөрү калктын санынын жарымынан көбүн түзгөн калктуу конуштар айыл категориясына киргизилиши мүмкүн. Мыйзам долбоору менен айыл категориясына киргизүүгө сунуш кылынып жаткан калктуу конуштардын бардыгы аталган Мыйзамда аныкталган айыл критерийлерине жооп берет.
Айыл категориясына киргизүүгө сунушталган 12 калктуу конушта бардыгы 17864 адам жашайт. Калкынын саны эң аз болгон Баткен облусунун Кадамжай районунун Исхак-Полотхан айыл аймагынын Келечек калктуу конушунун 50 кожолугунда 152 адам жашайт, калкынын саны эң көп болгон Ош облусунун Кара-Суу районунун Мады айыл аймагынын Достук калктуу конушунун 300 кожолугунда 2500 адам жашайт.
	Калктуу конуштарды айыл категориясына киргизүү менен алар макамга ээ болуп, тиешелүү айыл аймакка караштуу өзүнчө аймактык бирдик катары эсептелет, бул жагдай жергиликтүү жамааттарга жергиликтүү маанидеги маселелерди чечүүдө демилгелерин жана жоопкерчиликтерин көтөрөт. 
Калктуу конуштарды айыл категориясына киргизүү тиешелүү аймактын  социалдык-экономикалык өнүгүүсү үчүн инвестицияларды тартууга, ар кандай долбоорлор менен кызматташууга, ички резервдерди, жергиликтүү жамааттын мүмкүнчүлүктөрүн мобилизациялоо маселелеринин активдештирилишине түрткү болот. Калктуу конуштун жашоочулары ушул айылга катоого турганга  мүнкүнчүлүк түзүлөт.  
Бул мыйзамдын долбоору боюнча “Кыргыз Республикасынын ченемдик укуктук актылары жөнүндө” Кыргыз Республикасынын Мыйзамынын                       20-беренесине ылайык, Кыргыз Республикасынын Юстиция министрлиги тарабынан укуктук, укук коргоочулук, коррупцияга каршы жана гендердик экспертизалардын корутунду алууга берилет, ошондой эле Кыргыз Республикасынын Улуттук илимдер академиясы тарабынан илимий экспертизасынын корутундусу даярдалат.
Ушул Мыйзам долбоорун кабыл алуу терс социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбейт.
Мыйзам долбоору белгиленген тартипте мамлекеттик органдары жана Кыргыз Республикасынын Жергиликтүү өз алдынча башкаруулардын союзу менен макулдашылат.
	Мыйзам долбоору Конституцияга жана Кыргыз Республикасынын колдонуудагы башка ченемдик укуктук актыларына, ошондой эле Кыргыз Республикасы катышуучу болгон, белгиленген тартипте күчүнө кирген эл аралык келишимдердин ченемдерине, ошондой эле Кыргыз Республикасынын укук тутумунун ажыралгыс бөлүгү болуп саналган эл аралык укуктун жалпы кабыл алынган принциптери менен ченемдерине каршы келбейт.  
Калктуу конуштарды айыл категориясына киргизүүгө байланыштуу бардык чыгымдар жергиликтүү бюджеттин эсебинен каралат. 
	Бул Мыйзам долбоору ишкердикти жөнгө салууга багытталбагандыктан жөнгө салуучулук таасирин талдоо жүргүзүүнү талап кылбайт.

